
Norma segunda. Matricula

2.3 Formalizacién presencial

A matricula presencial no centro de estudos vai dirixida ao estudantado indicado a continuacién e ao que, por
motivos xustificados, non tefia a posibilidade de facelo a través do autoservizo. A asistencia presencial nas unidades
administrativas dos centros serd de 09:00 a 14.00 horas.

2.3.1 Estudantado do Centro Universitario da Defensa (CUD)
Formalizarase a matricula no prazo indicado no proceso de seleccion.
2.3.2 Persoas admitidas para realizar Requisitos Formativos Complementarios (RFC)

Cando a resolucion permita matricularse en mais dunha opcion, serd a persoa interesada a que opte
libremente entre o ofertado polo centro de estudos. Os prazos varian segundo a opcion elixida.

Para as modalidades de realizacion dun periodo de practicas académicas, de elaboracion dun proxecto ou
traballo académico ou técnico e de superacion de cursos académicos a formalizacion serd no prazo ordinario de
matricula e, para a modalidade de superacion dunha proba de aptitude a formalizacion pode ser ao longo de todo o
curso, sempre que sexa ao menos 15 dias antes de que tefia lugar a avaliacion.

A opcién poderd modificarse nos seguintes cursos, ainda que isto non afectara en ningun caso, o prazo
maximo de desenvolvemento e superacion dos RFC que ¢ o establecido na resolucién do Ministerio desde o momento
de notificacion da resolucion.

2.3.3 Estudantado de mobilidade nacional ou internacional admitido
A matricula formalizarase segundo o contrato de estudos e no prazo correspondente.

2.3.4 Estudantado da Uvigo de intercambio no curso anterior con cualificacions pendentes no prazo de
matricula

Quen, no prazo ordinario de matricula, estea pendente das cualificacions das materias cursadas nunha estadia
de mobilidade no marco dun programa de intercambio no curso anterior, matricularase presencialmente no centro
no momento no que conste a recepcion das mesmas sen necesidade de resolucion previa. Nestes casos, s6 se podera
optar 4 avaliacion de fin de carreira se a matricula se realiza antes de que se celebren os exames de todas as materias
matriculadas.

